
   Çурхи

   Николай Мишин | Сăвă

   Çур çывхарать.

Хĕрсен питне

Пăхсах ăна эп ăнланап.

Пуçра

Çĕн сăвă çитĕнет,

Улма кăчки пек мăнланса.



Халь ак чĕрем

Çур савнăçне

Сăвă ăшне юхтарнă чух

Хĕрсем мана вăййа чĕнеç:

«Поэзи килчĕ, теççĕ, тух».



«Телейлĕ вăхăт

Савăнма». —

Хĕрсем мана калаç çапла.

Ман ăшă ӳтлĕ сăввăма

Савни куллийĕ

Кăтăклать.



«Телейлĕ вăхăт

Савăнма». —

Эп хам та çавăн пек калап.

Ачаш чечеклĕ сăввăм ман

Пиçсе пыллантăр

Улмалла.



Вара

Çурхи кунсен шăрши

Ачашласан чуна татах,

Ăна тутанччăр

Мăшăрсем

Ăш юратуллă тутапа.

  